Nafarroako Parlamentuko Mahaiak, 2014ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, udaldi honetan Nafarroako osasun publikoan ospitale-oheak, solairu erdiak eta operazio-gelak ixteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko irailaren 1ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduaren babesean, honako galdera hau aurkeztu du, Nafarroako Gobernuak idatziz erantzun dezan:

Nafarroako osasun-sistema publikoan uda honetan ehun bat ospitale-ohe itxi direla egiaztatuta, parlamentari honek hauxe jakin nahi du:

1. Uda honetan itxitako oheen, solairu erdien eta operazio-gelen kopuru zehatza.

2. Erabaki horrek itxarote-zerrendetan izan duen eragina.

3. Langileen oporrak estaltzeko egindako kontratazioen maila eta indizea.

4. Udan irekita dauden oheen okupazio-indizea, aurreko urteetako datuekin alderatuta.

Iruñean, 2014ko uztailaren 24an

Foru parlamentaria: Maiorga Ramírez Erro

